
Staðfesting ríkisstjóra á skipulagsskrá fyrir „Minningarsjóð Gunnars Leví Árna- 147 
sonar frá Lambastöðum“, útgefin á venjulegan hátt ad mandatum af dóms- og kirkju- 25. ágúst 

málaráðherra 25. ágúst 1942. 
Skipulagsskráin er þannig: 

SKIPULAGSSKRÁ 

fyrir Minningarsjóð Gunnars Leví Árnasonar frá Lambastöðum. 

1. gr. 
Sjóðurinn heitir Gunnars minning. 

2. gr. 
Sjóður þessi er stofnaður af þeim hjónum Þóreyju Kristínu Þorleifsdóttur og 

Árna Leví Tómassyni, til minningar um son þeirra, Gunnar Leví, fæddur 9. okt. 1937, 
dáinn 7. nóv. 1941. 

3. gr. 
Stofnfé sjóðsins er 300 — þrjú hundruð — krónur, sem ávaxta skal á tryggan 

hátt, þar sem stjórn sjóðsins telur hagkvæmast á hverjum tíma. 

4. gr. 

Markmið sjóðsins er, að stuðla að því að ungmenni, heimilisföst í Laxárdals- 
hreppi, Dalasýslu, 15 til 20 ára að aldri, eigi kost á, einu sinni, að fara kynningar- 
ferð í önnur héruð landsins, sér til gagns og ánægju. Skal allri tilhögun slíkra ferða 
hagað eftir fyrirmælum sjóðstjórnarinnar. Sérstaklega skal lögð áherzla á, að ferðir 
þessar megi verða til þess að glæða skilning ungmenna þeirra, er slíkar ferðir fara, 
á náttúru landsins og ást þeirra á fegurð þess.og sveitalífinu yfirleitt. Til farar- 
innar skal, ef unnt er, ráða sem fararstjóra mann með sérstaka þekkingu á sögu 

landsins og þá einkum því umhverfi, sem ferðast er um í hvert skipti. Ferðirnar 
skulu farnar þriðja til fimmta hvert ár, eftir því sem henta þykir. Æskilegt væri 
að sjóðstjórnin sæi sér fært að gera foreldrum eða fósturforeldrum hlutaðeigenda 
mögulegt að taka þátt í þessum kynningarferðum með börnum sínum án kostnaðar 
fyrir minningarsjóðinn. 

ö. gr. 
Þegar ársvextir sjóðsins hafa náð því að verða 300 — þrjú hundruð — krónur, 

má að þremur árum liðnum, frá þeim tíma, verja allt að helming þriggja ára vaxt- 
anna í því augnamiði, sem fjórða grein tiltekur. Helming vaxtanna skal leggja við 
höfuðstólinn þar til hann er orðinn kr. 100000.00 — eitt hundrað þúsund — krónur, 
en eftir það skal leggja %0 hluta vaxtanna við höfuðstólinn. Þegar ársvextir þeir, 
er til úthlutunar koma, nema hærri upphæð en þörf er á til nefndra kynningarferða, 
sbr. 4. gr., skal í fyrsta lagi verja afganginum til að styrkja til náms fátæk en efni- 

leg ungmenni í sveitinni, en séu þær ástæður ekki fyrir hendi, skal stjórn sjóðsins 
taka til athugunar og ákvörðunar hvernig verja skuli þeim hluta vaxtanna, sem af- 
gangs verða og miða ákvarðanir sínar við að efla andlegan og menningarlegan 
þroska íbúa sveitarinnar. 

6. gr. 
Áskotnist sjóðnum einhverjar eignir, svo sem gjafir, áheit eða á einhvern annan 

hátt, skulu þær eignir lagðar við höfuðstólinn og lúta sömu lögum og reglum, sem 
skipulagsskrá þessi mælir fyrir um.

147 7. gr. 
25. ágúst Stjórn sjóðsins skipa þrir menn: Hreppstjóri Laxárdalshrepps, sem er sjálfkjör- 

inn formaður stjórnarinnar, oddviti hreppsnefndar og einn maður kosinn af hrepps- 
nefnd til fjögra ára í senn. Sé hreppstjóri jafnframt oddviti, tekur varaoddviti sæti 
í stjórninni meðan sú skipan helzt. 

8. gr. 
Stjórn sjóðsins ber að halda gerðabók. Í gerðabókina skal færa skipulagsskrá 

þessa, allar fundargerðir stjórnarinnar, umsóknir um styrk úr sjóðnum, framlög og 
styrk úr sjóðnum og yfirleitt allt, er varðar hag og rekstur sjóðsins. Enn fremur 
allar eignir og ársreikninga yfir tekjur og útgjöld sjóðsins. 

9. gr. 
Reikningsár sjóðsins er almanaksárið. Hreppsnefnd Laxárdalshrepps skal árlega 

endurskoða reikninga sjóðsins, en stjórn hans síðan sjá um að þeir séu birtir í Lög- 
birtingablaðinu eða því blaði, sem flytur stjórnarvaldaauglýsingar. 

Lambastöðum, 7. apríl 1942. 

Þórey K. Þorleifsdóttir. Árni L. Tómasson. 

148 AUGLÝSING 
4. sept. 

um viðauka við hafnarreglugerð fyrir Raufarhöfn, nr. 65 29. apríl 1941. 

Á eftir 24. gr. hafnarreglugerðarinnar komi bráðabirgðaákvæði, svo hljóðandi: 

Bráðabirgðaákvæði. 

Öll gjöld samkvæmt ákvæðum hafnarreglugerðarinnar skulu frá og með 1. októ- 
ber 1942 innheimtast með 50% hækkun. 

Reglugerðarviðauki þessi staðfestist hér með samkvæmt lögum nr. 68 11. júní 
1938 og birtist til eftirbreytni öllum þeim, sem hlut eiga að máli. 

Atvinnu- og samgöngumálaráðuneytið, 4. september 1942. 

Magnús Jónsson. 

Páll Pálmason. 

149 AUGLÝSING 
9. sept. 

um alþingiskosningar þær, sem fram eiga að fara 18. og 19. okt. n. k.,. 

framlagning kjörskrár og fresti. 

Samkvæmt heimild í 2. mgr. 19. gr. laga nr. 80 1. september 1942, um kosningar 
til Alþingis, er hér með mælt svo fyrir, að auglýsingafrestur sá, er getur í málsgrein- 
inni, skuli falla niður. 

Samkvæmt heimild í 23. gr. kosningalaganna er enn fremur frestur sá, er getur 
í 1. mgr. 19. gr., styttur þannig, að kjörskrár skulu lagðar fram 6 vikum fyrir kjördag.


